
P
oetesha Merita Përvetica - LUM-
LEY, e lindur në Prishtinë, por që
tashmë jeton në Angli, ka botuar

librin e saj me poezi "BIJAT E
KOSOVËS", libër ky me elemente elegji-
ake, mjaft përjetuese që ngjason me
një baladë, që ia kushton Nënës së vet,
e cila jetonte në "një qytet të vogël që
kishte shumë barnatore, e aq pak
shpresa për nënën e saj?!", (f. 11).

BOTËKUPTIMI KRIJUES I

AUTORES
Ky libër sjell në mënyrën besnike
botëkuptimin krijues të autores, (pak
me druajtje), por i bënë me sukses
hapat e parë në poezi, shi për këtë,
sikur të ishte një adoleshente i ka gjetur
fabulat për të realizuar mesazhin poet-
ik. Ky indikacion letrar bie në sy edhe te
poezia "BISEDË ME MACEN E BARDHË",
me të cilën ajo bashkëbisedon: "Pse
derdh gjithë këta lot/ Kalon ditët kot
më kot/ Më qorton macja// Nuk je
vetëm t'i jetime/ Unë vetëm gjashtë
javë/ Jetova me nënën time", (f. 10). 
Ky mendim i shfaqur më lart do të sfor-
cohej edhe më tej po sikur libri të lexo-
hej nga cikli i dytë deri te ai i fundit, ku
do të dilte në pah konstatimi i theksuar
më parë se poetesha e ka përdorur fab-
ulën. Nga leximi i kujdesshëm do të
merret vesh se ajo është rikthyer te
letërsia, të paktën sa për të rrëfyer
dhembjen dhe përjetimin e saj, ashtu
thjesht dhe pa sforcime të mëdha
estetike. Por mrekullia e kësaj poezie,
(gjithmonë sipas perceptimit tim), do të
përjetohet mirë dhe pa ekuivokë pikër-
isht në ciklin e parë, dhe vetëm aty, më
shumë se kudo tjetër sjell poezi të real-
izuara prej më të mirave kushtuar
Nënës për të cilën shprehet: "Sot nuk
po qaj për ty/ Po qaj për nipat e mbe-
sat/ Që kurrë nuk do t'i njohësh/ Për
lulet që nuk do t'i shohësh", (f. 6). 
Në këtë sfond, "amë e bijë", kanë kri-
juar, (të paktën në aspektin figurativ),
atë motërzimin e "BIJAVE TË KOSOVËS",
dhe kjo ka ardhur si logjikë, si rrjedhojë
e vet titullit simbolik të kësaj përmbled-
hje poetike e cila nëse shikohet nga
poezitë e prezantuar në ciklin e parë do
të ngjasoj më shumë me një "Baladë"
që autorja ia kushton Nënës, për të
cilën "kur ta shes shtëpinë/ oborrin do
ta marr me vete/ se do të marrë malli/
për hapat tu të lehtë", (f. 7).
Të gjitha poezitë e këtij cikli janë
prezantime që përshkruajnë një ndjenjë
dhe ngjarje reale të cilat në aspektin
estetik janë poezi të bukura e të kri-
juara me mjeshtri, e që i kushtohen
fenomenit të dhembjes, ndjesisë dhe
përkushtimit që bija ndien për
mungesën e Nënës dhe "për vendin e
zbrazët në tavolinë/ për përparësen
tënde në kuzhinë/ për telefonin që
pluhuri do ta mbulojë/ për hijet e kum-
bullave ku pa ty më s'shkoj", (f .6).
Vetëm me këtë cikël, pa i marrë
parasysh edhe poezitë e tjera, Merita
Përvetica mund të pranohet si një
poete e mirë, e cila ka krijuar një tufë
poezish që ngjasojnë me buqetë lulesh,
për t'ia pasur lakminë secili poet, sepse
Merita "donë të ik nga lëkura e saj dhe
nga dora e Zotit", (f. 9). Prandaj më
duket e arsyeshme që këto përshtypje
dhe mbresa përkitazi me poezinë e
kësaj poeteshe t'i koncentroj si një

vështrimi vetëm mbi këtë cikël, dhe
pikërisht në motivin e dhembjes:
"N'dorë t'Zotit - thotë daja/ N'dorë t'Zotit
- thotë mjeku/ N'dorë t'Zotit - thotë tak-
sisti", (f. 9).

NJERIU DHE POETI
"Baladë për Nënën", mbetet sinonimi
më adekuat për poezitë e këtij cikli,
pasi baladat janë këngë a vjersha me
frymë lirike e popullore që përshkrua-
jnë ngjarje të vërteta ose legjenda për
të cilat mendohen se kanë qenë ngjar-
je reale, ndërsa në poezinë e Meritës
"astronautët s'kanë pse të shkojnë më
në hënë/ as teknologjia të mos ecë
më përpara/ po prapa/ prapa te nëna
e saj (ime)/ se mua do të më djegë
malli për jetë e mot", (f. 18). Por, Nëna
e saj ishte personazh i gjallë, sikurse
edhe ndarja me te ngjarje reale, ashtu
siç ka qenë lëngimi dhe sëmundja e
saj si një ngjarje e vërtetë, ose procesi
fiziologjik që i ka paraprirë procesit të
shndërrimit të njeriut nga një gjendje
fizike në atë amorfe, përkatësisht pro-
cesit të kalimit të njeriut mëtanë, atje
ku nuk flitet më: "Po kalbesh për së
gjalli/ dhe së shpejti do të zhdukesh/
nga kjo botë përgjithmonë/ e pastaj
zëri yt gazmor/ nuk do të kumbojë më
kurrë/ në shtëpinë tonë", (f. 18).
Sado që poezitë ngjajnë me elegjitë,
ato janë krijime të mirëfillta poetike që
përfaqësojnë me dinjitet të qenit Njeri
dhe Poet, përkatësisht të qenit fëmijë i
dikujt siç është Merita Përvetica, e cila
poezisë iu rikthye pikërisht kur u bal-
lafaqua me procese të pandalshme
natyrore me të cilat ajo si poete nuk
mund të pajtohej, prandaj si kundërsh-

tim i një procesi natyral do të lind
poezia, të cilës do t'i kthehet pas
shumë vitesh të lënë e të braktisur,
përmes të cilave ka shprehur në
mënyrën më të mirë të mundshme
dhembjen artistike për "vdekjen e
papritur të nënës", të cilën e ka ngritur
në piedestalin më të lart artistik të
mundshëm, dhe në një masë këtë
synim ajo e ka arritur. "Hajde vdesim
bashkë/ te oxhaku i shtëpisë së
vjetër/.../ Do t'i puth duart që më
rritën/ ballin me dashuri do ta lëmoj",
(f. 8). 
Cikli poetik "Dora që përkund djepin",
mbetet strumbullari artistik dhe
estetik i këtij pohimi. Ajo përmes për-
shkrimit dhe rrëfimit elegjiak, sikur ka
shkarkuar dhembjen nga shpirti i saj,
kurse poezive që përjetohen si elegji të
dhembshme, u ka dhënë artin poetik.
Kjo gjendje përjetohet më së miri te
poezia "Duke kërkuar ilaçet", në të
cilën shprehet dramaciteti i një dite në
përpjekje për t'ia gjetur ilaçet nënës të
cilën poetesha me çdo kusht donte ta
shpëtonte: "Zbath këpucët e përgjaku-
ra/ me to gjuaj shoferat/ që nuk për-
fillin dritën e kuqe në semafor/ e aq u
bënë nëse dikujt/ ia shkelin motrën,
nënën, ëndrrat", sakaq ajo skuqet
dhe pendohet për veprimin e saj
hakmarrës, qoftë "... nga zemërimi
ndaj shoferave/ pak nga turpi/ për
shpirtin kriminel që paskam brenda/
e me këpucë ia gjuajka dikujt/ vël-
lain, babain, ëndrrat.../ vallë, çka do
të thoshin nëna dhe bija ime/ po të
më shihnin kështu të përçartur?!", (f.
11-12). 

PËRSHKRIMI I TRISHTIMIT

ELEGJIAK
A ka qenë dhembja e trishtimi i
autores për vdekjen e Nënës si një
nocion i marrë, apo thjesht kjo dhemb-
je dhe ky trishtim i papritur ka ndikuar
në anën shpirtërore të saj për ta gjetur
prehjen te poezia?! Unë mendoj se
pjesa e dytë e kësaj hipoteze, "vdekja
e papritur" duhet të këtë ndikuar drejt-
përdrejt, kurse poetja vetëm në
mënyrë artistike e ka përshkruar trish-
timin elegjiak me rastin e vdekjes së
nënës. Por, për lexuesin trishtimi dhe
dhembja e saj jo vetëm që mbetet
natyrale, por sikur bëhen pjesë e dhem-
bjes, sidomos takimi me poezinë e këtij
libri do ta bëjnë për vete edhe atë, duke
e lidhur më mirë me ngjarjen, duke i
kuptuar përjetimet e poetes më mirë,
por "a do të ketë durim Perëndimi/ të
na e mbajë dorën mbi krahë/ derisa ne
t'i pastrojmë rrugët???", (f. 12), në të
cilat asaj iu kanë ngulur xhamat, në
vrapin e saj për t'ia gjetur ilaçet nënës,
por kur ajo do të kthehet në spital "në
dhomën numër 8/ nëna nuk më pyet
për ilaçet/ pyet ku i kam këpucët/ dhe
m'i nxjerr copat e xhamit/ nga këmbët
e përgjakura" dhe pastaj asaj, të bijës
"ia lëmon flokët...", (f. 12). 
Gjithë ky dramacitet njerëzor, gjithë kjo
breng ndoshta i ka arsyet e veta,
ndoshta për shkak të shkëputjes së saj
nga prezenca me ambientin që është
rritur nën përkujdesjen e së ëmës,
ndoshta mërgimi i largët sikur ia kanë
telikosur shpirtin, ndoshta janë edhe
arsyet të tjera, bile më të arsyeshme, se

sa këto prejodukime fjalësh, megjithatë
ia vlen ta trajtojmë më mirë këto poezi.
Por, nuk ka poezi elegjiake, në kuptimin
e plotë të fjalës pa pasur dhembje dhe
përjetime të trishtëta, madje me për-
masa shumë të rënda. Vet afria dhe
raporti i bijës me të ëmën, sikur është
burimi i rrëfimit për përjetimin e poetes,
apo thjesht është aftësia për ta inter-
pretuar dhembjen në mënyrë artistike,
këtë dhembje elegjiake që ajo e ka
ndier dhe e ka përjetuar.
Natyrisht alegoritë e përfolura mund të
kuptohen më mirë dhe mund t'u jepet
edhe një përgjigje më e saktë vetëm
pasi të lexohen poezitë dhe pasi të
provojmë të futemi në ndjenjën dhe në
shpirtin e poetes. Për shumë arsye
poezitë e këtij cikli janë ndër poezitë
më karakteristike që baladizojnë me
kaq stërhollim vdekjen e nënës, e
"dikush troket në derën e Xhamisë së
Madhe", duke pyetur? "A është gati
xhenazja", e ajo ironizon: "Meshkujt si
meshkujt më!/ çdo gjë e bëjnë me
nxitim/ jetojnë me ngut sikur i ndjek
dreqi/ me kamxhik në dorë", pastaj
sikur e inatosur do "t'u thotë se aty nuk
ka xhenaze", por "këtu jemi vetëm ne
vajzat/ dhe nëna jonë/ e bukur dhe e
pastër", (f. 14). Nga kjo ndjenjë që për-
jetohet nga vdekja natyrore e një Nëne,
meritë ka Merita e cila e ka përshkruar
me hollësi dhembjen e saj, përjetimin e
saj, dashurinë dhe çmendinë e saj,
prandaj iluzionet për ngjashmëritë
duhet t'i kufizojmë në suazat e rastit në
fjalë pa ekzagjerim dhe interpretim të
gabueshëm të nocioneve frymëzim dhe
interpretim të cilat janë rezultat i kul-
turës krijuese dhe i përjetimit të thellë,
të dhembjes dhe ndarjes së përher-
shme, e kjo nënkuptohet edhe nga fjali-
mi i saj "në lagjen e të vdekurve, i duket
vetja si Martin Luter Kingi", ku ka të vet-
men "një ëndërr/ që kur një ditë shqip-
tarët do ta bien lajmin se lindi një fëmi-
jë/ Njerëzit do të gëzohen e do të
HARROJNË të pyesin/ është djalë apo
vajzë!", (f. 16).

RAPORTI I POETES ME

PRINDËRIT
Drama jetësore dhe ajo e përjetimit,
është e lidhur ngushtë me raportin e
poeteshës me prindërit e saj, përkatë-
sisht Nënën, rreth së cilës sillet vërdallë
ngjarja, jo vetëm kaq, ajo është e
kushtëzuar me frymëmarrjen e saj, me
ndryshimin fiziologjik dhe me çastin e
kalimit mëtanë, ku në asnjë rast kjo
nuk do t'u ndahet përpjekjeve për ta
mbajtur për vete, qoftë edhe si kufomë
në arkivol, me që rast nuk lë pa fyer e
pa mallkuar gjithë ata që bënë për të
mos mbetur gjallë, përkatësisht që për-
shpejtuan vdekjen e saj. Ja si poetja e
përshkruan fatin e vëllait të saj më të
vogël te poezia "Udhëtim nëpër kohë":
"Ah ta kisha një raketë që udhëton
nëpër kohë/ do të kthehesha te data
27 qershor 1984/ natë feste e Bajramit
të Madh/ sapo e kthyer nga spitali/
nëna ka sjellë një vëlla të vockël/ i cili
si rreze dielli/ ka ngrohur zemrën e
gjithë shtëpisë", kurse vite më vonë "më
14 qershor 2008/ këto duar të njoma
një ditë/ do ta bartin arkivolin e nënës/
e dasmë nuk do bëjmë më kurrë/
sepse gjithkush e di/ se nuk bëhet

dasma pa nënë", (f. 20 - 21).
Ajo nuk tallet, por ka pezëm dhe flet pa
arrë në gojë, ajo mallkon dhe kritikon,
ajo bënë çdo gjë të mundshëm për rua-
jtjen e qenies së saj fizike, e kur ka kup-
tuar se këtë proces shformimi nuk do
të arrin as ta vonoj, pa le më ta
ndryshoj, poetesha ka marrë një hap
tjetër të guximshëm, për ta ndryshuar
vetveten, përkatësisht i ka ndryshuar
përjetimet e saja nga forma shpirtërore
duke i qitur në letër, si të themi në një
atmosferë inerte por me mundësit e
leximit, përjetimit dhe sidomos të inter-
pretimit, gjë që në këtë plan Merita
Përvetica, sikur ia ka dal, duke arritur
qëllimin e saj për ta mbajtur Nënën të
gjallë edhe në këtë jetë, jo më si qenie
fizike, por kujtimin e saj për Nënën si
përjetim emocional, madje duke i bërë
këto përjetime si pjesë e shoqërisë, si
pjesë e letërsisë dhe e artit përgjithë-
sisht. Por ajo "nganjëherë i pyet flokët e
dheut/ se a po qanë për nënën e vet/
apo për nënën e vëllezërve të saj", e
poetesha "e pyet pasqyrën nëse edhe
ajo është nënë", (parafrazim nga
poezia. "Duke kërkuar përgjigjet", në të
cilën pos tjerash shprehet se ka marrë
"një grusht dhe/ nga varri saj/ dhe i
Kosovës", (f. 23).

"LETËR BABAIT" MBYLL

CIKLIN
Esenca artistike bazohet në mjetet
teknike dhe mundësitë e interpretimit,
të cilat në një masë janë të realizuar si
një kërkim real i vetvetes, si një prej-
udikim për të bërë atë që mundemi ta
bëjmë për njëri tjetrin, po më shumë
për prindërit. Nëse jo ndryshe, bile të
dëftojmë dashurinë përmes poezisë.
Merita Përvetica me librin poetik "BIJAT
E KOSOVËS", përkatësisht me ciklin
emblematik "Dora që përkund djepin",
sikur e ka kryer këtë mision të respek-
tit, që duhet të merret si cikël antologjik
kushtuar Nënës dhe ndarjes nga ekzis-
tenca fizike e saj. 
Cikli mbyllet me poezinë "Letër babait",
kushtuar poetit dhe gazetarit në "Radio
Kosova", Sadik Përveticës, në të cilën jo
vetëm që shprehet dashuria e
pafundme për të et, por ajo e ka hallin
dhe dhembjen edhe më të madhe për
vetmin e tij si Njeri i gjallë: "Kur të
nisem për në Kosovë/ A do të gëzohesh
dyfish më shumë/ Apo përgjysmë më
pak// Se tani ti je edhe babë edhe
nënë// Aeroportin e Prishtinës/ Do ta
ngrohim me përqafime/ Dhe pluhurin
do t'ia lajmë/ Me lotët e kujtimeve/ E
me mallin e zemrave të plagosura//
Perdet tani do t'i lajmë bashkë/ Bashkë
do të pimë kafe pa sheqer// Agimet e
përhitura do t'i presim në ballkon/ Dhe
qoshe me qoshe do t'i kërkojmë/ Fjalët
dhe gëzimet e nënës", poezia "LETËR
BABAIT", f. 24.
Gjithsesi orvatja jonë për të interpretuar
këtë motiv le të mbetet si një lajtmotiv i
veprës dhe syzheut të dramës jetësore,
përkatësisht baladës dhe interpretimit
elegjiak të dhembjes për Nënën, qoftë
ky interpretim personal sa për të ndarë
dhembjen me poeteshën Merita
Përvetica, për të cilën urojmë që krijim-
tarinë e saj poetike ta pasuroj edhe më
tej me poezi të kësaj natyre!

